EBIES EIL:BIBBYA

Fr Charles Buttigieg

“Kunu mela weqfin, ¢enbejkom imhazimin bil-hZiem tas-sewwa u lebsin il-kurazza
tal-gustizzja, riglejkom mixdudin bil-qorq tal-hegga tal-Evangelju tal-paci, bit-
tarka tal-fidi dejjem f’idejkom, li biha tistghu titfghu l-vlegeg tan-nar tal-HaZin,

aqbdu l-elmu tar-rebha u s-sejf tal-Ispirtu, li hu I-Kelma ta’ Alla” (Efesin 6:14-17).

In-Natura tal-Ilbies

L-ilbies jinteressa lill-
etnologi, so¢jologi, psikologi
u fuq kollox il-moralisti
tal-Knisja. L-evoluzzjoni
tal-ilbies matul l-istorja
tad-dinja mill-grajja tal-
Eden (ara Genesi 3:7)
narawha marbuta ma’ diversi
necessitajiet marbuta mal-
klima, staguni, moralita,
religjon u anke ‘status’ Izda
matul l-istorja l-bniedem
¢ivilizzat stabilixxa l-uzu
tal-ilbies ghal dawn it-tliet
ragunijiet principali: ghal
ragunijiet fizic¢i (bhal igjene
u sahha), ghad-dicenza u
ghad-dekorazzjoni. Dawn
it-tliet ragunijiet huma tliet
necessitajiet li johorgu mill-

stess natura tal-bniedem

u nsibuhom kwazi f’kull
razza u fit-tribujiet differenti
fid-dinja. Sfortunament
il-kultura moderna, dik
edonista u I-moda fl-ilbies
jipprezentawlna lill-bniedem
bhala oggett fejn il-gisem
tal-bniedem sar strument

ta’ pjacir bil-konsegwenza

li geghdin naraw diversi
ndicenzi fl-ilbies tal-
bniedem.

Ilbies Bibliku Prin¢ipali

Huma diversi dawk il-
kulturi li jsawru l-istorja
tas-salvazzjoni. Kull kultura
hija moghnija bl-ilbies
tipiku taghha bhal per
ezempju: ilbies Semitiku,
ilbies Egizzjan, ilbies Grieg
u dak Ruman. L-ilbies
fid-dinja biblika huwa
generalment maghmul mis-
suf tal-annimali specjalment
tan-nghag u tal-moghoz,

kif ukoll f’xi kazijiet bhal
tal-Battista mix-xaghar iktar
ohxon u iniggez tal-gemel
(ara ukoll Zakkarija 13:14),
mill-harir, mill-gilda tal-
annimali u mill-qoton.
Fl-Antik Testment insibu
diversi termini ghall-ibies
bhal; cadhin, simlah, salmah,
ezor, u fil-Gdid Testment

insibu termini Griegi bhal:
himation (ara Mt 21,7; Mt
24,18; Mt 26,65ulq8,27) u
enduma (ara Mt 22,11).

Bhala hwejjeg meqjusin ‘ta’
taht insibu 1-ezor (bil-Malti
ghandna: lozor’) jew hagor
li kien maghmul minn drapp
abjad irqiq u hafif. Hafna
drabi dawn kienu jikkonsistu
minn semplici fardal (bl-
Ebrajk chalug, bil-Latin
semicinctium) imlibbes mill-
qadd 'l isfel. L-iskop tieghu
kien dak ta’ igjene personali.
Hafna drabi l-haddiema

kif naraw fil-kaz ta’ Pietru

x hin kien jistad, kellhom
dan il-ftit hwejjeg fughom
waqt ix-xoghol. Fuq dawn
il-hwejjeg hfief kien ikun
hemm it-tunika jew ahjar
libsa twila hafifa, bl-Ebrajk:
kethoneth jew kuttoneth

jew dik ftit differenti bil-
kmiem il-cadhin, waqt li

dik iktar eleganti kienet
tissejjah sadhin, bil-Latin
camisa, bil-Malti ‘qmis,
bis-Sirjak kamis. Din kienet
tkun minsuga bi¢¢a wahda
minn fuq s’isfel. It-tunika ta’
Guzeppi tal-Antik Testment
iben il-Patrijarka Gakobb,
kienet maghmula minn
hafna kuluri kif insibu
f’Genesi 37:3. Fil-Gdid

Testment fl-Atti 9:39 insibu
lil Tabitha jew Dorkas li
kienet thit it-tunici u l-ilbies
ghar-romol. Fil-Passjoni ta’
Kristu ghat-tunika tieghu,
tefghu x-xorti fugha, biex
isehh il-kliem tas-salmista:
“Hwejgi qasmu bejniethom,
u ghall-ilbies tieghi tefghu
x-xorti” (Gw 19:24 u Salm
22:16-18). Din t-tunika, bil-
Grieg: chiton, li kienet tmiss
kwazi mal-gisem ta’ Kristu
hija s-simbolu tal-ghaqda
profonda u spiritwali tal-
Knisja.

Bhala hwejjeg ta’ fuq insibu
l-libsa ta’ fuq, maghmula
minn suf ohxon jew
mantell kbir, bl-Ebrajk:
simlah jew salmah u bil-
Grieg himation. Din kienet
tikkorrispondi ghall-pallium
tar-Rumani. Bil-Grieg
imsejha periblemata, ghaliex
kienet proprju mitfugha
fuq il-gisem. Din kienet
ukoll tintuza bhala kutra
halli ttaffi mill-ksieh ta’
matul il-lejl, spe¢jalment
meta it-temperaturi bil-

lejl kienu jinzlu fid-dezert.
Bartilmew l-aghma ta’
Geriko, proprju meta jisma’
b'Gest jtajjar il-mantell,
l-iktar haga importanti

li kellu bhala ragel fqir, u
jagbez u jqum biex jiltaga’
ma’ Ges, kif naraw {’Mark
13:16. Fost hwejjeg ta’ fuq
iktar nobbli nsibu l-addereth
u l-maatafah, fejn kien
jispikka I-kulur tal-vjola,
tal-porpra. Fi zmien ta’
luttu u ta’ vistuy, li fil-kultura
Semitika jintuza l-kulur
abjad, kien ukoll jintlibes il-

hziem jew ¢intorin, bil-Grieg

zone u bl-Gharbi zunnar
kien maghmul minn drapp
tax-xaghar imsejjah sak. Il-
hziem tal-qassis il-kbir kien
maghmul minn harir fin

imsejjah ephodh.

Simbolizmu tal-Ilbies

Insibu ukoll ilbies biex
jghatti ir-ras u l-wic¢ mis-
shana u mir-rih, spec¢jalment
mir-ramel fid-dezert. Dan
it-turban bl-Ebrajk jissejjah
tsaniph, li litteralment
ifisser ‘iddawwar’ Kien
ukoll jintlibes maktur fir-ras
imsejjah sudarium li kien
jinzel mal-ghongq. Fil-qabar
vojt ta’ Kristu dan il-maktur
kien instab ghalih wahdu,

magqtugh mill-faxex. Bhala
velu, bl-Ebrajk: mitpahath,
ghall-mara nsibuh f’Isaija
3:23; 62,3 u Zakkarija 3:5.
Mose ghatta wiccu mid-
dehra tal-glorja ta’ Alla kif
insibu fil-ktieb tal-Ezodu
34:33.

Ghalkemm hafna drabi
1-Lhud ma kienu jilbsu
xejn f’saqajhom, kienu
izda jezistu xi sandlijiet,
bl-Ebrajk: naalayim,
maghmulin mill-gild tal-
annimali (ara Ezodu 12:11
u Dewt 29:5). Is-sandli kien
juri ¢erta awtorita u meta
wiehed inehhi is-sandli
minn saqajh dan kien
jaghmlu biex jirrispetta




dak Ii hu sagru. L-ilbies tal-
qassis il-kbir, bl-Ebrajk bigdei
kodesh, kien jikkonsisti fi tmien
elementi li huma l-michnasayim,
it-tunika ketonet, avnet u turban
mitznefet, il-libsa meil, ephod,
hoshen u plakka tad-deheb

fuq it-turban. Ilbies religjuz
iehor kien jikkonsisti fil-zizit u
t-tefillin.

Anke l-ilbies sempli¢i tal-
Battista jesprimi ukoll 1-istess
missjoni tieghu, fejn il-hziem
tal-gild madwar qaddu, cintura,
huwa simbolu tal-verita tal-
lehen tieghu u l-qorq juri
l-umilta fil-missjoni tieghu,

li jiccekken huwa biex jikber
Kristu.

